
Miar tüand alli rächta Buaba laid.
Alli dia Buaba, wo vu demm Joor
aa nümma sääga wärdand: Wenn
ii grooß bin, so wärdi Lokhama-
tiivfüahrar! Und warum wend üü-
sari Buaba nümma Lokhifüahrar
wärda? Ganz aifach, wells noch
demm Joor in dar Schwizz khai
Lokhi mee gee wird. Dia Schwiz-
zarisch Bundasbaan will nemmli
iarni letschta füüfaviarzig Lokha-
matiiva uusranschiara. Bis jetz hätt
ma wenigschtans uff da grooßa
Baahööf no ai odar zwai Lokhi
gsähha umanandar schtoo. Untar
Tampf no, als letschti Resärva bej
Schtroomuntarbrüch. Au als Ran-
schiarlokhamatiiva sinds no pruucht
worda. Abar jetz wärdands ärsetzt
durr Diisel- odar elekhtrischi Lö-
khali - wemma denna übarhaupt
no Lökhali sääga tarf.
Wie mengmool bini ufam Khuurar
Baahoof dunna gschtanda, nitt mä-
gam Betrüb, nu mäga dar Lokhi.

Reedar, gröößar als i sälbar gsii
bin, varnickhlati Schtanga vu ai-

nam Raad zum andara, darTampf-
khessal mit am Khemmi und da

Dööm inara Hööhhi dooba, daß

dar Khopf wackhar ins Gnickh
häsch müassa legga, zum Uffagsäh-
ha. Und denn zschönschta! Dar
Füahrarschtand mit siina khliina,
runda Fenschtar vornanussa. Wenn
Glückh khaa häsch, so häsch khön-
na zualuaga, wia dar Haizar d

Oofatüüra offgmacht hätt und -
übarflackharat vu da Flamma -
Khoola mit Schwung ins Füür iina
gschleudarat hätt. A schwääri und

gäär khai aifahhi Aarbat! Khurz
vor dar Apfaart isch denn dar Lo-
khamatiivfüahrarkhoo, maischtans
im Mantal und Huat, mitam glatta
Lokhifüahrarkhöffarli in dar Hand.
Mitam säbba isch är dlisalaitara
zum Füahrarschtand uffa khräs-

mat, hätt apglait und isch uuf-
märkhsam vor dlnschtrument häära

gschtanda. Mengmool isch är

au widar aabakhlättarat, mit dar
öölkhannta und Putzfääda in da

Hend. Zringalum isch är denn um
siini Maschinna umma gloffa, hätt
ggöölat und pützlat und denn ischas

langsam Zitt gsii zum Apfaara.
Dar Baahoofvoorschtand hätt pfif-
fa (schpöötar gwunkha). Dar Füah-

rar hätt ama Heebal zooga, an uu-
varschammta Pfiff isch aswoo uss

dar Lokhi ussakhoo, und denn hätt
sii pf, pf, pf aagfangan aazüühha.

Dar Lokhifüahrar isch im Sitta-
fenschtar gleent und hätt Fröüd
khaa, wenn miar Buaba imm zua-
gwunkha hend.

Jetz müassand üüsari Buaba ins
Varkheersmuseum ga Luzärrn goo,
wenns a Lokhi gsähha wend. Abar
was isch schu a Lokhamatiiv ooni
Tampf.

Ranger 9

Man staunt jetzt weidlich über die Rakete

die einen Film vom Krater Alphons drehte,
beim heutigen Stand der Weltraumwissenschaft
erscheint mir dies nur halb so wunderhaft,
verblüffend aber find ich daß des Menschen Geist
erforschen konnte daß der Krater Alphons heißt.

AP'PA'RAT
AUSSER

BETRIEB

Feuer breitet sich nicht aus,
hast Du MINIMAX im Haus!

